
GOUVÈNÈ CUOMO ANONSE $376,000 POU PLAN POU PWOTEJE AGRIKILTI AK TÈ AGRIKÓL YO 

 

Gouvènè Andrew M. Cuomo jodia te anonse plis pase $376,000 nan fon sibvansyon Pwoteksyon 

Anviwonman Eta ke yo pral bay sèt konte ak sis bouk pou ede yo devlope agrikilti lokal ak plan 

pwoteksyon tè agrikòl. Jiska dat, Eta New York te ede finanse plan pwoteksyon tè agrikòl ak agrikilti nan 

82 bouk ak 20 konte.  

 

“Agrikilti se yon pati nan eritaj rich New York e li rete yon sektè enpòtan nan ekonomi eta,” Gouvènè 

Cuomo te deklare. “Finansman sa a pral ede prezève gwo eritaj sa a nan asire ke tè nan kominote sa yo 

rete adapte pou agrikilti epi kontinye pwodui gwo fwi, legim ak pwodui nan New York pou anpil ane.” 

 

Sis bouk yo ki te resevwa sibvansyon an pral itilize yo pou devlope plan pwoteksyon tè agrikòl lokal. 

Bouk yo gen obligasyon pou yo finanse omwen 25 pousan nan depans devlopman plan respektif yo. 

Finansman pou sèt konte yo pral fèt swa pou mete ajou yon plan ki egziste deja oswa pou devlope yon 

nouvo. Plan yo ki egziste deja dwe genyen omwen 10 ane nan fason pou yo kalifye pou finansman. 

Konte yo dwe finanse omwen 50 pousan nan pri pou devlopman plan respektif yo. 

 

Plan yo dwe teni kont de kòd itilizasyon tè a pou asire règleman lotisman ak sou-divizyon “tè apwopriye” 

e ki pa mete restriksyon san rezon nan aktivite agrikòl. Prensip kwasans entelijan entegre tou nan 

pwochen plan devlopman yo. Gouvènman lokal la ka jwe yon wòl enpòtan nan pwotekson tè agrikòl lè li 

asire ke plan konplè yo ak règleman itilizasyon tè gen langaj klè ki sipòte endistri agrikòl lokal la. 

 

Minisipalite yo souvan chwazi konsiltan planifikasyon pou ede yo reyalize etandi travay ki dekri nan 

aplikasyon finansman yo. Yo chwazi tou yon komite konsèy ki gen ladan agrikiltè ak sitwayen ki konsène 

pou ede yo devlope yon plan pwoteksyon kap ankouraje itilizasyon agrikilti kap kontinye nan zòn lan. 

Kòm plan pwoteksyon yo devlope, lokalite yo te idantifye tè ak fèm yo kwè ki ta dwe pwoteje, konsidere 

tè prensipal, aktivite fèm, presyon devlopman, ak konsekans posib konvèsyon nan itilizasyon non 

agrikòl.  

Sa a se setyèm seri finansman pou sibvansyon minisipal yo, epi katriyèm seri finansman pou sibvansyon 

planifikasyon konte a. Nenpòt minisipalite ki lokalize nan yon konte ki gen yon konsèy pwoteksyon tè 

agrikòl ak agrikilti kalifye pou aplike pou fon yo. Sa a se yon pwogram enskripsyon ouvè e aplikasyon pou 

sibvansyon an disponib nan lyen ki annaprè a: http://www.agriculture.ny.gov/RFPS.html.  

 

Komisyonè Agrikòl Eta Richard A. Ball te deklare, “Peyizaj Eta New York ap chanje toutan, men bezwen 

nou pou tè solid pou agrikilti pat janm pi enpòtan. Sibvansyon sa yo pral ede gouvènman lokal yo nan 

kreye plan ki pwoteje tè agrikilti pandan lap asire ke kwasans nan minisipalite yo fasilite komsadwa. Yo 

pral ede kominote yo tou angaje nan yon pwosesis delibere ak reflechi pou rive nan bon solisyon pou 

pwoteksyon tè agrikòl yo.”  

 

Anba wap jwenn yon lis bouk yo ki resevwa finansman: 

 

Finansman minisipalite 

$ 25,000 Town of Alabama (Genesee County) 

$ 25,000 Town of Canandaigua (Ontario County) 

$ 25,000 Town of Cortlandville (Cortland County) 

$ 25,000 Town of Dryden (Tompkins County) 

$ 25,000 Town of Oakfield (Genesee County) 

$ 25,000 Town of Sparta (Livingston County) 

 

Anba wap jwenn konte yo ki resevwa finansman: 

 

Finansman Konte 

$ 50,000 Broome County 

$ 50,000 Genesee County 

$ 35,000 Montgomery County 

$ 15,000 Oneida County 

$ 25,000 Schoharie County 

$ 13,500 St. Lawrence County 

$ 38,125 Washington County 

